
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1. 
	Ֆինանսների նախարարություն 15.12.2020թ. թիվ 01/8-3/18694-2020
	Ի կատարումն ՀՀ վարչապետի 15.12.2020թ. N 02/11.8/52744-2020 հանձնարարականի՝ ուսումնասիրելով «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետեվանքով վնասվածք կամ խեղում ստացած զինծառայողների աջակցության միջոցառումը հաստատելու մասին» Հայաստանի Հանրապետության կառավարության որոշման նախագիծը՝ հայտնում ենք, որ վերջինիս վերաբերյալ առաջարկություններ չունենք:
	Ընդունվել է ի գիտություն։
	

	2.
	Պաշտպանության նախարարության 15.12.2020թ. թիվ ՊՆ/510/4207-2020
	Վարչապետի հանձնարարականի և 2020 թվականի դեկտեմբերի 15-ի Ձեր N 02/11.8/52744-2020 գրության համաձայն Պաշտպանության նախարարությունում քննարկվել է «Ադրբեջանի կողմից 2020 թվականի սեպտեմբերի 27-ին սանձա-զերծված ռազմական գործողությունների հետևանքով վնասվածք կամ խեղում ստա-ցած զինծառայողների աջակցության միջոցառումը հաստատելու մասին» Կառա-վարության որոշման նախագիծը, որի արդյունքներով հայտնում եմ հետևյալը.
	
	

	
	
	1. որոշման նախագծի նախաբանը՝ ՀՀ Սահմանադրությանը հղում կատարելու առումով, խնդրահարույց է ՀՀ Սահմանադրության 6-րդ հոդվածի շրջանակներում,
	Առաջարկությունը չի ընդունվել։
	Հղում կատարվում է Սահամանադրության այն դրույթներին, որոնք լիազորում են Կառավարությանը ընդունել խնդրո առարկա որոշումը։
Հարկ է նկատի ունենալ, որ նույնական կարգավորում նախատեսված է նաև 2020 թվականի դեկտեմբերի 10–ի 2001-Լ որոշմամբ։

	
	
	2. որոշման նախագծի 2-րդ կետում աջակցության միջոցառումից դուրս են մնում «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՀ օրենքի (այսուհետ՝ Օրենք) 2-րդ հոդվածի 2-րդ մասի 2-րդ կետում նախատեսված շահառուները, որի կապակցությամբ առաջարկում ենք նախագծի 2-րդ կետում «Հայաստանի Հանրապետության պաշտպանության, արտակարգ իրավիճակների նախարարություններում, Հայաստանի Հանրապետության ազգային անվտանգու¬թյան ծառայությունում և ոստիկանությունում ծառայողը,» բառերը փոխարինել ««Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի 2-րդ հոդվածի 2-րդ մասում սահմանված անձը,» բառերով,
	Առաջարկությունն ընդունվել է։
	Նախագծում կատարավել է համապատասխան փոփոխություն։

	
	
	3. որոշման նախագծի 3-րդ կետի ու հավելվածի համաձայն՝ զինծառայողների կյանքին կամ առողջությանը պատճառված վնասների հատուցման հիմնադրամի կողմից համապատասխան գործունեության իրականացումը խնդրահարույց է Օրենքի 1-ին հոդվածի  տեսանկյունից, որի համաձայն՝ սույն օրենքն է սահմանում հիմնադրամի գործունեության կարգն ու պայմանները, իսկ Կառավարության իրավասությանը վերապահված կարգավորումները սպառիչ սահմանված են օրենքի համապատասխան հոդվածներով։ Այս առումով առաջարկում ենք քննարկել աջակցության գումարները համապատասխան շահառուներին Աշխատանքի և սոցիալական հարցերի նախարարության կողմից հատկացնելու հնարավորության հարցը,	
	Առաջարկությունը չի ընդունվել։
	Միջոցառման շահառուների շրջանակը համընկնում է Զինծառայողների կյանքին կամ առողջությանը պատճառված վնասների հատուցման հիմնադրամի խորհրդի 2017 թվականի մարտի 2–ի  թիվ 9 որոշման 9–17–րդ կետերի շահառուների շրջանակին, ում այսպես թե այնպես Հիմնադրամը վճարում է ամսական 100 000 դրամ։
Ներկայացվող միջոցառման շրջանակներում Հիմնադրամը այդ գումարը դարձնում է  300000 դրամ, տարբերությունը ստանալով Պետական բյուջեից։
Իսկ գործընթացը  Աշխատանքի և սոցիալական հարցերի նախարարության կողմից իրականացվելու դեպքում անհրաժեշտություն կառաջանա ըստ էության ձևավորել նոր համակարգ, ինչը, մեր կարծիքով, նպատակահարմար չէ, հաշվի առնելով արդեն իսկ գործող ընթացակարգերը (համակարգերը)։

	
	
	4. հավելվածի 4-րդ կետի 3-րդ ենթակետի և 7-րդ կետի կարգավորումը խնդրահարույց է, քանի որ Օրենքի 6-րդ հոդվածը և դրա 5-րդ մասը վերաբերում է անհայտ կորած զինծառայողներին, իսկ որոշման նախագիծը՝ վնասվածք կամ խեղում ստացած զինծառայողներին: 
Բացի այդ, հավելվածի 7-րդ կետը խնդրահարույց է նաև այն առումով, որ Օրենքով սահմանված չէ վնասվածք կամ խեղում ստացած զինծառայողի կողմից  ՀՀ կառավարության որոշմամբ նախատեսված աջակցության գումարը վերադարձնելու պահանջ,
	Առաջարկությունն ընդունվել է։
	Նախագծի 4-րդ կետի 3-րդ ենթակետը շարադրվել է նոր խմբագրությամբ և Օրենքի 6-րդ հոդվածի 5-րդ մասին հղում փոխարինվել է հանգամանքների թվարկմամբ։
Խմբագրվել է նաև 7-րդ կետը՝ հանելով հղումը Օրենքի 6-րդ հոդվածի դրույթներին։
Միաժամանակ, 7–րդ կետով առաջարկվում է սահմանել, որ խնդրո առարկա դեպքում վճարված գումարները կարող են վերադարձվել զինծառայողի կամ այլ անձի կողմից կամ Հիմնադրամի կողմից գանձվել դատական կարգով։

	
	
	5. հավելվածի 5-րդ կետն իրավական առումով խնդրահարույց է Օրենքի 4-րդ հոդվածի 1-ին և 2-րդ մասերի պահանջների շրջանակներում, քանի որ հետագայում շահառուն կարող է բողոքարկել նվազեցման որոշումը՝ Օրենքով նման պահանջ սահմանված չլինելու հիմքով:
	Առաջարկությունը չի ընդունվել։
	Միջոցառման ամբողջ իմաստն այն է, որ հնարավորություն տալ Հիմնադրամի պոտենցիալ շահառուներին օգտվելու Օրենքով իրենց վճարման ենթակա գումարներից՝ մինչև փաստաթղթային հարցերի լուծումը և ամբողջ գումարը ստանալը։ 
Իսկ միջոցառման շրջանակներում կատարվող վճարումները  Օրենքով վճարման ենթակա գումարներից նվազեցնելու դրույթը սահմանվում է հենց միջոցառմամբ։ Այսինքն, անձը կարող է ընտրել՝ օգտվել այս իրավունքից (հետագայում ստանալիք գումարներից նվազեցնելու պայմանով), թե ոչ (Հիմնադրամից գումարը ամբողջությամբ ստանալու պայմանով)։

	3.
	ՀՀ ոստիկանություն 15.12.2020թ. թիվ 1/21/55562-20
	Ի կատարումն ՀՀ վարչապետի 15.12.2020թ. N 02/11.8/52744-2020 հանձնարարականի՝ ՀՀ ոստիկանությունն ուսումնասիրել է  «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետեվանքով վնասվածք կամ խեղում ստացած զինծառայողների աջակցության միջոցառումը հաստատելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չունենք:
	Ընդունվել է ի գիտություն։
	

	4.
	ՀՀ արտակարգ իրավիճակների նախարարություն 15.12.2020թ. թիվ 01/01.1/7341-2020
	Արտակարգ իրավիճակների նախարարությունը «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետեվանքով վնասվածք կամ խեղում ստացած զինծառայողների աջակցության միջոցառումը հաստատելու մասին» ՀՀ կառավարության որոշման նախագծի  վերաբերյալ առարկություններ չունի:
	
	

	5.
	Ազգային անվտանգության ծառայություն 15.12.2020թ. թիվ 25/383
	ՀՀ վարչապետի 15.12.2020թ. N 02/11.8/52744-2020 հանձնարարականով ստացված ՀՀ ոստիկանությունն ուսումնասիրել է  «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետեվանքով վնասվածք կամ խեղում ստացած զինծառայողների աջակցության միջոցառումը հաստատելու մասին» ՀՀ կառավարության որոշման նախագծի հավելվածի 7-րդ կետում առաջարկում ենք «Զինծառայողների» բառը փոխարինել «Հայաստանի Հանրապետության պաշտպանության ժամանակ զինծառայողների» բառերով:
	Առաջարկությունն ընդունվել է։
	Նախագծի հավելվածի 7-րդ կետը խմբագրվել է։

	6.
	Արդարադատության նախարարություն 15.12.2020 թ․ թիվ /27.4/28177-2020
	«Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով վնասվածք կամ խեղում ստացած զինծառայողների  աջակցության միջոցառումը հաստատելու մասին» Հայաստանի Հանրապետության կառավարության որոշման նախագծում ««Զինծառայողների կյանքին կամ առողջությանը պատճառված վնասների հատուցման մասին» օրենքի» բառերն անհրաժեշտ է փոխարինել «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի» բառերով:
	Առաջարկությունն ընդունվել է։
	Հավելվածի 7–րդ կետը խմբագրվել է, որի արդյունքում հանվել է հղումը օրենքին։



